
 Rezyume

Enterosorbentlar qo‘llanilgan so‘ng asosiy guruhdagi bolalarning deyarli barchasida, nazorati

guruhidagi bolalarningg 4/5 qismida tana harorati me'yor ko‘rsatkichlariga ega bo‘ldi (2,5%; 95% 

va 2,5%; 82,5% hollarda mos ravishda, P<0,05). Isitmaning 3 kundan ortiq davom etishi 

davolashdan keyin ishonarli qisqardi. Davolashdan keyin isitmaning 3 kundan, intoksikatsiyani 5 

kundan ortiq davom etishi va intoksikatsiyaning o‘rta og‘ir, hamda yengil darajalarini saqlanib 

qolishi ehtimol opportunistik kasalliklarning rivojlanishidan dalolat beradi. Diareya kuzatilgan 

OIV bilan zararlangan bolalarda enterosorbentlarning qo‘llanilishi intoksikatsiyaning og‘irlik va 

namoyon bo‘lish darajalariga, shuningdek uning davomiyligini qisqarishiga ijobiy ta'sir ko‘rsatdi. 

Bu esa bemorlarning hayot sifatini yaxshilash va kasalxonada davolanish kunlariga qisqarishiga 

olib keladi. 

Kalit so'zlar: OIV infektsiyasi, bolalar, diareya, intoksikatsiya, enterosorbsiya. 

 Резюме

После применения энтеросорбентов температура тела нормализовалась почти у всех в

основной группе, и 4/5 части  детей контрольной группе (2,5%; 95% и 5%; 82,5% случаев 

соответственно, Р<0,05). После лечение достоверно сократилась длительность 

лихорадки более 3 дней. После лечения сохранения длительности лихорадки более 3 дней и 

длительности интоксикация более 5 дней, среднетяжелой и легкой степени 

интоксикации у некоторых больных свидетельствуют о развитии возможных 

оппортунистических заболеваний. Применение энтеросорбентов у ВИЧ-инфицированных 

детей с диареей оказало положительное влияние на тяжесть и выраженность 

интоксикации, а также на сокращение ее продолжительности. Это приводит к 

улучшению качества жизни пациентов и сокращению сроков стационарного лечения. 

Ключевые слова: ВИЧ-инфекция, дети, диарея, интоксикация, энтеросорбция. 

 Resume

After the use of enterosorbents, body temperature returned to normal in almost all of the main

group, and 4/5 of the children in the control group (2.5%; 95% and 5%; 82.5% of cases, 

respectively, P<0.05). After treatment, the duration of fever was significantly reduced by more than 

3 days. After treatment, persistence of fever for more than 3 days and intoxication for more than 5 

days, moderate and mild intoxication in some patients indicate the development of possible 

opportunistic diseases. The use of enterosorbents in HIV-infected children with diarrhea had a 

positive effect on the severity and severity of intoxication, as well as reducing its duration. This 

leads to an improvement in the quality of life of patients and a reduction in the length of hospital 

treatment. 

Key words: HIV infection, children, diarrhea, intoxication, enterosorption. 

Dolzarbligi 

  chak belgilari OIV infektsiyasining barcha bosqichlari uchun xosdir. "OIV enteropatiyasi" atamasi

  deyarli epidemiyaning boshidanoq qo‘llanila boshlandi [11]. An'anaga ko‘ra, u surunkali 

yallig‘lanishli ichak kasalliklariga xos belgilarni: diareya, malabsorbtsiya sindromi, vitamin va 

mikroyelementlarning yetishmasligi. OIV enteropatiyasida bir qator morfologik o‘zgarishlar 

tasvirlangan: shilliq qavatning leykotsitlar infiltratsiyasini, villoz atrofiyasi, kript giperplaziyasini o‘z 

ichiga oladi [5, 7]. Shunisi e'tiborga loyiqki, yuqoridagi hodisalar OIV bilan kasallangan bemorlarda 

klassik va opportunistik ichak patogenlari bo‘lmagan taqdirda ham aniqlanadi [6]. Suvsizlanish va 

holsizlikka olib keladigan uzoq davom etadigan diareya sindromi OIV infektsiyasining eng xarakterli 

ko‘rinishidir. Bemorlarning 70%ida kuzatiladi va ko‘pincha o‘limga olib keladi [1, 8]. Vasting 

sindromi (OIVni yo‘qotish sindromi) OIV infektsiyasining rivojlanish bosqichiga kiradigan 

belgilaridan biridir. Bu quyidagi alomatlar bilan ifodalanadi: doimiy vazn yo‘qotish (10% dan ortiq), 

surunkali diareya (30 kun davomida kuniga kamida ikki marta), 30 kundan ortiq davom etadigan 

intervalgacha yoki doimiy isitma [10]. 
JSST va YuNICEF ma'lumotlariga ko‘ra, har yili dunyo bo‘ylab ikki milliardga yaqin diareya bilan 

kechadigan kasalliklar qayd etilgan va diareya har yili 5 yoshgacha bo‘lgan bolalar orasida, ko‘pincha 

rivojlanayotgan mamlakatlarda 1,9 million kishini nobud qiladi. Har yili Buyuk Britaniyada o‘tkir yuqumli 

diareya bilan bog‘liq 17 million holat va shifokorlar bilan 1 million maslahatga murojaat etishadi [4, 14]. 

Hozirgi kunda o‘tkir diareyalarni davolashda ko‘rsatmalarga asosan suyuqlik va ovqatlanishni boshqarishni 

o‘z ichiga oladi. Standart regidratatsiya terapiyasi diareyaning davomiyligini kamaytirmaydi va diareyaning 

o‘zini davolashda qiyinchilik tug‘dirmoqda. Kasallikning davomiyligini qisqartiradigan va birlamchi tibbiy 

yordam yoki tez yordam bo‘limlariga tashrif buyurishni kamaytiradigan davolash usullariga ehtiyoj bor. 

Ko‘pgina mamlakatlarda diareyani davolash uchun enterosorbentlar qo‘llaniladi. Meta-tahlil shuni 

ko‘rsatdiki, diosmektit, tabiiy gil ichak adsorbent, platsebo bilan solishtirganda o‘tkir diareya davomiyligini 

sezilarli darajada qisqartirgan, ammo keyingi tadqiqotlar tavsiya etilgan [2, 9]. Ba'zi tadqiqotlar shuni 

ko‘rsatdiki, Enterosgel, organosilikon birikma polimetilsiloksan poligidratidan tashkil topgan ichak 

adsorbenti oshqozon-ichak kasalliklarini davolashda samarali bo‘lishi mumkin [3, 12]. Enterosgel 

Evropada 2011 yildan beri retseptsiz tibbiy mahsulot sifatida mavjud. Preparatning samaradorligi va 

xavfsizligi 30 yildan ortiq vaqt davomida klinik tadqiqotlar va marketingdan keyingi xavfsizlik monitoringi 
bilan tasdiqlangan [13]. 

Tadqiqot maqsadi: O'tkir diareya bilan og'rigan OIV bilan kasallangan bolalarda intoksikatsiya 

sindromini davolashda enterosorbentslarning klinik samaradorligini qiyosiy baholashni o'tkazish. 

I

Material va usullar 
Tadqiqot materialida o'tkir yuqumli diareya bilan og'rigan 7 yoshdan 18 yoshgacha bo'lgan OIV 

infektsiyasi bo'lgan 80 nafar bolaning ma'lumotlari kiritilgan. Tadqiqotga kiritilgan 80 nafar OIV 

infektsiyasi bilan kasallangan bolalarning 61,3%i (49 nafar) o'g'il bolalardan va 38,7%i qizlardan (31 nafar) 

iborat. Asosiy guruhga – 40 nafar an'anaviy davolash rejasiga enterosgel dori vositasini 1 osh qoshiqdan 

kuniga 2 marta 10 kun davomida qabul qilgan bolalar, nazorat guruhini esa –  40 nafar an'anaviy terapiya 

fonida laktofiltrum preparatini 1 tabletkasini kuniga 3 marta 10 kun davomida qabul qilgan bolalar tashkil 

etdi.  

“OIV infektsiyasi” tashhisi bolalarda OʻzR SSVning 19.08.2021 y.dagi 206-sonli “OIV statusi 

tasdiqlangan shaxslarga tibbiy yordamni tashkil etish va amalga oshirish boʻyicha milliy klinik 

bayonnoma” va 25.03.2015 yildagi 122-sonli “Respublika aholisi oʻrtasida ich terlama, paratif, 

salьmonellyoz va oʻtkir ichak kasalliklarga qarshi olib borilayotgan chora-tadbirlarni takomillashtirish 

toʻgʻrisida”gi buyruqlari asosida qoʻyildi. Tadqiqot Respublika OITSga qarshi kurash markazi qoshidagi 

ixtisoslashtirilgan yuqumli kasalliklar klinikasi, Toshkent shahar OITSga qarshi kurash markazi, 

Oʻzbekiston Respublikasi Sogʻliqni saqlash vazirligi Virusologiya ilmiy tekshirish institutining bolalar 

OIV-infektsiyasi, Respublika ixtisoslashtirilgan epidemiologiya, mikrobiologiya, yuqumli va parazitar 

kasalliklar ilmiy amaliy tibbiy markazi klinikasida bolalar yuqumli ichak kasalliklar shifoxonasida 

boʻlimida oʻtkazildi.  

Virusli va bakterial diareyalarni tashhislash uchun najasni namunasi PZR usulida tekshirildi. Ushbu usul 

bolalarni shifoxonaga yotgan birinchi kunida oʻtkazildi. Bunda olingan najas namunasidan steril tayoqchasi 

yordamida 1 gr olinib, oldindan tayyorlab qoʻyilgan 1 ml fiziologik eritma solingan steril probirkaga 

solinadi. Uni ustiga bir tomchi glitserin tomizildi va PZR tahlili olib borildi. PZR uchun moʻljallangan 

diagnostikumda rotavirus, noro-, astro-, adenoviruslarni, hamda salьmonella, shigella, esherixiyalar 

aniqlash imkoni boʻldi. 

Natija va tahlillar 
O'tkir diareya – kuniga 3 martadan ortiq bo'shashgan yoki bo'shashgan najas bilan klinik ko'rinishga ega 

bo'lgan patologik sindrom; bu holda, bo'shashgan najaslar uch haftadan ortiq davom etmaydi. O‘tkir 

diareyaning etiologik tuzilishini aniqlash maqsadida 80 nafar bolaning najasida bakterial (Campylobacter, 
Salmonella, Escherichia, Shigella) va virusli (Rotavirus, Norovirus, Adenovirus, Astrovirus) 

qo‘zg‘atuvchilari aniqlandi. OIV bilan kasallangan bolalarda o'tkir diareyaning qo'zg'atuvchisi orasida 

Salmonella – 25% hollarda (20 nafar bola), Shigella – 15% hollarda (12 nafar bola), Norovirus – 18,7% 

hollarda (15 nafar bola), Rotavirus – 17,5% hollarda (14 nafar bola) va Adenovirus - 11,3% hollarda (9 

nafar bola) aniqlandi. O'tkir diareyaning qolgan qo'zg'atuvchilari quyidagi patogenlar: Escherichia - 5% 

hollarda (4 nafar bola), Campylobacter - 2,5% hollarda (2 nafar bola), Astrovirus - 5% hollarda (4 nafar 

bola) bilan ifodalangan. 

Belgilangan davolanishning klinik samaradorligi tana haroratining normallashishi, suvsizlanish va 

intoksikatsiya belgilarining yo'qolishi, diareya hodisalarining kunlik sonining kamayishi va ularning 

davomiyligini qisqirishiga, shuningdek najasdagi patologik aralashmalarni yo'qolish ko'rsatkichlari asosida 

baholandi. 

1-jadval. 

Enterosorbents bilan davolash paytida o'tkir diareya bilan og'rigan OIV bilan kasallangan 

bolalarda isitmaning tabiati. 

Isitma xarakteri 

Asosiy guruh Nazorat guruhi 

Davodan oldin Davodan keyin Davodan oldin Davodan keyin 

Abs. % Abs. % Abs. % Abs. % 

Giperpiretik 40°Cdan 

yuqori 
9 22,5 0 0,0** 8 20 0 0** 

Piretik 39-40°C 17 42,5 0 0,0** 16 40 0 0** 

Febril 38-38,9°C 8 20 0 0,0** 10 25 2 5** 

Subfebril 37-37,9°C 4 10 2 5,0* 3 7,5 5 12,5* 

Normal 36,6-36,9°C 1 2,5 38 95,0** 2 5 33 82,5** 

Gipotermiya 36°Cdan past 1 2,5 0 0 1 2,5 0 0 

 Izoh: *– qiyosiy guruhlar oʻrtasida ishonarli farqlar P<0,05 ga teng. 

** – qiyosiy guruhlar oʻrtasida ishonarli farqlar P<0,01 ga teng  

1-jadvaldan ko'rinib turibdiki, davolashdan oldin o'tkir diareya bilan og'rigan asosiy guruhdagi OIV 

infektsiyasi bilan kasallangan bolalarda giperpiretik (40°Cdan yuqori) isitma – 22,5% hollarda (9 nafar 

bolada), piretik (39-40°C) isitma – 42,5% hollarda (17 nafar bolada) va nazorat guruhida giperpiretik 

(40°Cdan yuqori) isitma – 20% hollarda (8 nafar bola) va peritetik (39-40°C) isitma – 40% hollarda 

(16 nafar bola) kuzatilgan. Davolanishdan so'ng, ikkala guruhdagi bemorlarning hech birida 

giperpiretik va piretik isitma aniqlanmadi (P<0,05). 

Davolashdan oldin febril (38-38,9°C) isitma asosiy guruhdagi 8 nafar (20%) bemorlarda va nazorat 

guruhidagi 10 nafar (25%) bemorlarda aniqlandi. Enterosorbentlar ta’sirida asosiy guruhdagi 

bemorlarda febril isitma to'liq bartaraf etilgan va nazorat guruhidagi bolalarning 2 nafarida isitma 38-

38,9°Cgacha saqlanib qoldi (P<0,05). 

Davolashdan oldin subfebril (37-37,9°C) darajadagi isitma asosiy guruhdagi 4 nafar (10%) 

bemorda va nazorat guruhidagi 3 nafar (7,5%) bolalarda aniqlangan, ammo davolashdan keyin bu 

subfebril darajadagi isitma asosiy guruh bemorlarida 2 barobarga ishonarli pasaydi va nazorat 

guruhidagi bemorlarda esa, aksincha 1,7 barobarga ishonarli oshdi (10%; 5% va 7,5%; 12,5% hollarda 

mos ravishda, P<0,05). 

Davolanishdan oldin asosiy guruhdagi bir nafar bemor va nazorat guruhidagi 2 nafar bemor normal 

tana haroratiga ega bo'lib, davolashdan keyin asosiy guruhdagi bemorlarning 95%ida va nazorat 

guruhidagi bemorlarning 82,5%ida normal tana harorati kuzatildi (P<0,05). Enterosorbsiya 

boshlanishidan oldin ikkala guruhda bir nafar bemorlarda gipotermiya kuzatilgan boʻlsa, 

davolanishdan so'ng ikkala tadqiqot guruhida ham hipotermiya to'liq bartaraf etilgan. 

2-jadval. 

O'tkir diareya bilan og'rigan OIV bilan kasallangan bolalarda intoksikatsiya sindromi 

davrida isitmaning davomiyligi. 

Isitmaning 

davomiyligi 

Asosiy guruh Nazorat guruhi 

Davodan oldin Davodan keyin Davodan oldin Davodan keyin 

Abs. % Abs. % Abs. % Abs. % 

3 kungacha 4 10 37 92,5** 5 12,5 32 80** 

4-7 kun 21 52,5 3 7,5** 22 55 7 17,5** 

7 kundan ortiq 15 37,5 0 0** 13 32,5 1 2,5** 

Izoh: *– qiyosiy guruhlar oʻrtasida ishonarli farqlar P<0,05 ga teng. 

** – qiyosiy guruhlar oʻrtasida ishonarli farqlar P<0,01 ga teng. 

Davolashdan oldin asosiy guruhdagi 4 nafar (10%) bemorda va nazorat guruhidagi 5 nafar (12,5%) 

bemorlarda isitma 3 kun davom etdi, davolanishdan asosiy guruhdagi bolalarning 92,5%ida va  

nazorat guruhida bolalarning 80%ida isitma 3 kungacha normal koʻrsatkichlarga etdi (2-jadval, 

P<0.05). Davolanishdan oldin ikkala guruhdagi bemorlarning deyarli yarmida isitmaning davomiyligi 

4-7 kunni tashkil etdi, ammo davolanishdan keyin bu ko'rsatkich asosiy guruhdagi bemorlarda 7 

barobarga va nazorat guruhidagi bemorlarda 3,1 barobarga sezilarli darajada kamaydi (52,5%; 7,5% va 

55%, 17,5% hollarda mos ravishda, P<0,05). Davolashdan oldin, asosiy guruhdagi bemorlarning 

37,5%ida va nazorat guruhidagi bolalarning 32,5%ida isitma 7 kundan ortiq davom etgan, biroq 

davolanishdan keyin bu ko'rsatkich asosiy guruh bolalarida aniqlanmadi, nazorat guruhidagi bir nafar 

bemorda isitma 7 kundan ortiq davom etdi (P<0,05).  

Bolalarda OIV-infektsiyasidagi diareyalarda intoksikatsiya 4 ta darajasi asosida baholandi. Unga 

ko‘ra intoksikatsiyaning og‘ir darajasi davolashdan oldin asosiy guruhdagi 3 nafar (7,5%) va nazorat 

guruhidagi 2 nafar (5%) bolalarda kuzatilgan bo‘lsa, davolashdan keyin mazkur ko‘rsatkich har ikkala 

guruhdagi bemorlarda bartaraf bo‘ldi. 

Intoksikatsiyaning o‘rta og‘ir darajasi asosiy guruhdagilarning 67,5%ida, nazorat guruhidagilarning 

65%ida aniqlangan bo‘lsa, davolashdan keyin asosiy guruhdagilarning faqatgina 1 nafarida (2,5%), 

nazorat guruhdagi bolalarning esa 2 nafarida (5%) saqlanib qoldi (P<0,05). 

3-jadval. 

OIV zararlangan o'tkir diarrhea bolalarda intoktsication syndromning ogirlik darajasi. 

Intoksikatsiya 

darajasi 

Asosiy guruh Nazorat guruhi 

Davodan oldin Davodan keyin Davodan oldin Davodan keyin 

Abs. % Abs. % Abs. % Abs. % 

Og‘ir 3 7,5 0 0 2 5 0 0 

O‘rta og‘ir 27 67,5 1 2,5** 26 65 2 5** 

Yengil 6 15 2 5** 8 20 5 12,5* 

Intoksikatsiya yo‘q 4 10 37 92,5** 3 7,5 33 82,5** 

Izoh: *– qiyosiy guruhlar oʻrtasida ishonarli farqlar P<0,05 ga teng. 

** – qiyosiy guruhlar oʻrtasida ishonarli farqlar P<0,01 ga teng 

Yengil darajadagi intoksikatsiya asosiy guruhdagi 15% (6 nafar) va nazorat guruhida 20%ida (8 

nafar) bemorlarda aniqlangan bo‘lsa, davolashdan keyin mazkur ko‘rsatkich asosiy guruhdagilarda 3 

barobarga va 1,6 barobarga ishonarli kamaydi (P<0,05). Davolashdan oldin intoksikatsiya 

belgilarining bo‘lmasligi asosiy guruhdagi bemorlarning 10%ida (4 nafar) va nazorat 

guruhidagilarning 7,5%ida (3 nafar) qayd etilgan bo‘lsa, davolashdan keyin asosiy guruhdagi 

bemorlarning 92,5%ida va nazorat guruhida bemorlarning 82,5%ida intoksikatsiya belgilari ishonarli 

yo‘qolgan. 

4-jadval. 

OIV zararlangan o'tkir diareya bolalarda intoktsication syndromning davomiiligi. 

Intoksikatsiya 

davomiyligi 

Asosiy guruh Nazorat guruhi 

Davodan oldin Davodan keyin Davodan oldin Davodan keyin 

Abs. % Abs. % Abs. % Abs. % 

5 kungacha 5 12,5 35 87,5** 6 15 31 77,5** 

6-10 kun 26 65 4 10** 27 67,5 7 17,5** 

10 kundan ortiq 9 22,5 1 2,5** 7 17,5 2 5** 

Izoh: *– qiyosiy guruhlar oʻrtasida ishonarli farqlar P<0,05 ga teng. 

** – qiyosiy guruhlar oʻrtasida ishonarli farqlar P<0,01 ga teng 

Davolashdan oldin asosiy guruhdagi 5 nafar va nazorat guruhida 6 nafar bemorlarda intoksikatsiya 

5-kungacha davom etgan bo‘lsa, enterosorbentlar bilan davolashdan keyin asosiy guruhdagi bolalarda 

mazkur ko‘rsatkich 7 barobarga va nazorat guruhidagi bemorlarda 5,2 barobarga ishonarli oshdi 

(12,5%; 87,5% va 15%: 77,5% hollarda mos ravishda, P<0,05). 

  Kuzatuvdagi bemorlarda intoksikatsiyaning 6-10 kun davom etishi davolashdan oldin har ikkala 

guruhdagi bemorlarning deyarli yarmidan ko‘pida qayd etilgan bo‘lsa, davolashdan keyin asosiy 

guruhdagi bemorlarda 6,5 barobarga va nazorat guruhidagi bemorlaprda 3,8 barobarga ishonarli 

qisqardi (65%; 10% va 67,5%; 17,5% hollarda mos ravishda, P<0,05).  

 Intoksikatsiyaning 10 kundan ortiq davom etishi davolashdan oldin asosiy guruhdagi 

bemorlarning 22,5%ida va nazorat guruhidagi 17,5%ida aniqlangan bo‘lsa, davolashdan keyin asosiy 

guruhida faqatgina 1 nafar (2,5%) va nazorat guruhidagi bemorlarning 2 nafarida (5%) saqlanib 

qolgan.   

Xulosalar 

OIV zararlangan bolalardagi o‘tkir diareyalarni an'anaviy davolash rejasiga enterosgelь dori 

vositasining kiritilishi deyarli barcha hollarda tana harorati me'yor ko‘rsatkichlariga ega bo‘lishiga va 

isitma davomiyligini qisqarishiga olib keldi (P<0,05).  

Diareya kuzatilgan OIV bilan zararlangan bolalarda enterosgelning qo‘llanilishi intoksikatsiyaning 

og‘irlik va namoyon bo‘lish darajalariga, shuningdek uning davomiyligini qisqarishiga ijobiy ta'sir 

ko‘rsatdi. Bu esa bemorlarning hayot sifatini yaxshilash va kasalxonada davolanish kunlariga 

qisqarishiga olib keladi.  

